КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республикаса Веськӧдлан котырлӧн
ӧткымын шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны Коми Республикаса Веськӧдлан котырлӧн ӧткымын шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм мысти.
Коми Республикаса Веськӧдлан котырӧн
Юрнуӧдысьӧс Медводдза вежысьлысь – 
Коми Республикаса Юралысьлӧн 
Администрацияӧн Юрнуӧдысьлысь 
кывкутана могъяс олӧмӧ пӧртысь                                                     М. Порядин
Сыктывкар 
2019 вося ода-кора тӧлысь 29 лун 
261 № 
Коми Республикаса Веськӧдлан котырлӧн
2019 во ода-кора тӧлысь 29 лунся 261 №-а шуӧм дорӧ
СОДТӦД
Коми Республикаса Веськӧдлан котырлӧн 
ӧткымын шуӧмӧ пыртӧм
ВЕЖСЬӦМЪЯС
1. “Сэк, кор гражданин босьтӧ торъя уджтасӧн урчитӧм социальнӧй услугаяс социальнӧй услугаяс сетысьлысь либӧ сетысьяслысь, кодъясӧс пыртӧма Коми Республикаса социальнӧй услугаяс сетысьяслӧн реестрӧ, но кодъяс оз участвуйтны канму задание (заказ)  збыльмӧдӧмын, социальнӧй услугаяс сетысьлы либӧ сетысьяслы компенсация мынтан ыджда да пӧрадок урчитӧм йылысь” Коми Республикаса Веськӧдлан котырлӧн 2017 во косму тӧлысь 20 лунся 223 №-а шуӧмын:
Сэк, кор гражданин босьтӧ торъя уджтасӧн урчитӧм социальнӧй услугаяс социальнӧй услугаяс сетысьлысь либӧ сетысьяслысь, кодъясӧс пыртӧма Коми Республикаса социальнӧй услугаяс сетысьяслӧн реестрӧ, но кодъяс оз участвуйтны канму задание (заказ) збыльмӧдӧмын, социальнӧй услугаяс сетысьлы либӧ сетысьяслы компенсация мынтан пӧрадокын, мый вынсьӧдӧма шуӧмӧн (содтӧд):
1) 8 пунктса 1 пунктув гижны тадзи:
“1) вот, ӧктас, страхӧвӧй взносъяс, пеняяс, штрапъяс, прӧчентъяс мынтӧм серти збыльмӧдтӧм кывкутана могыс абу, кутшӧмъясӧс колӧ мынтыны вот да ӧктас йылысь Россия Федерацияса оланпастэчас серти;”;
2) 8 пунктса 2 пунктув гижны тадзи:
“2) Коми Республикаса республиканскӧй сьӧмкудйӧ субсидияяс, сьӧмкуд инвестицияяс, кутшӧмъясӧс сы лыдын сетісны мукӧд инӧда акт серти, бергӧдӧм серти нюжӧдӧм уджйӧзыс да Коми Республика водзын сьӧм кӧсйысьӧмъяс серти мукӧд нюжӧдӧм (ладмӧдтӧм) уджйӧзыс абу (Коми Республикаса Веськӧдлан котырӧн урчитӧм случайяс кындзи);”;
3) 10 пунктса коймӧд абзац гижны тадзи:
“справка сы йылысь, мый вот мынтысь (ӧктас мынтысь, страхӧвӧй взносъяс мынтысь, вот агент), збыльмӧдіс вот, ӧктас, страхӧвӧй взносъяс, пеняяс, штрапъяс, прӧчентъяс мынтӧм серти кывкутана могсӧ.”;
4) 14 пунктын:
а) 4 пунктулын “кырымалӧма Артмӧдчӧм.” кывъяс вежны “кырымалӧма Артмӧдчӧм;” кывъясӧн;
б) содтыны татшӧм сюрӧса 5 пунктув:
“5) социальнӧй услугаяс сетысьлӧн абу Коми Республикаса республиканскӧй сьӧмкудйӧ субсидияяс, сьӧмкуд инвестицияяс, сы лыдын кутшӧмъясӧс сетісны мукӧд инӧда акт серти, бергӧдӧм серти нюжӧдӧм уджйӧзыс да Коми Республика водзын сьӧм кӧсйысьӧмъяс серти мукӧд нюжӧдӧм (ладмӧдтӧм) уджйӧзыс (Коми Республикаса Веськӧдлан котырӧн урчитӧм случайяс кындзи).”;
5) содтыны татшӧм сюрӧса 161 пунктув:
“161. Тайӧ Пӧрадоклӧн 16 пунктын индӧм документъяс дорӧ социальнӧй услугаяс сетысь вермӧ ас кӧсйӧм серти содтӧд сетны справка сы йылысь, мый вот мынтысь (ӧктас мынтысь, страхӧвӧй взносъяс мынтысь, вот агент), збыльмӧдіс вот, ӧктас, страхӧвӧй взносъяс, пеняяс, штрапъяс, прӧчентъяс мынтӧм серти кывкутана могсӧ.
Сэк, кор социальнӧй услугаяс сетысь ас кӧсйӧм серти эз сет тайӧ пунктын индӧм документсӧ, Министерство тайӧ Пӧрадоклӧн 16 пунктын индӧм документъяс сетан лунсянь 3 уджалан лун чӧжӧн корӧ сійӧс ведомствокостса юӧрӧн йитчан пӧрадокын органысь, кодлӧн веськӧдлӧм улын лоӧ индӧм документыс.
Та дырйи Министерство нюжӧдӧ субсидияяс сетӧм (субсидияяс сетӧмын ӧткажитӧм) йылысь помшуӧм примитан кадколастсӧ, кутшӧмӧс индӧма тайӧ Пӧрадоклӧн 18 пунктса мӧд абзацын, кадколаст вылӧ, мыйта колӧ, медым босьтны корана юӧрсӧ, но 10 календарнӧй лунысь оз дырджык кежлӧ, мый йылысь социальнӧй услугаяс сетысьлы лӧсялана запрос ыстан лунсянь 5 уджалан лун чӧжӧн юӧртӧны гижӧда уведомление ыстӧмӧн.”;
6) 17 пунктса медводдза да мӧд абзацъясын “тайӧ Пӧрадоклӧн 16 пунктын индӧм документъяссӧ” кывъяс вежны “тайӧ Пӧрадоклӧн 16 да 161 пунктъясын индӧм документъяссӧ (сэк, кор тайӧ Пӧрадоклӧн 161 пунктын индӧм документсӧ сетӧма социальнӧй услугаяс сетысьлӧн кӧсйӧм серти)” кывъясӧн;
7) 18 пунктса медводдза да ӧкмысӧд абзацъясын “тайӧ Пӧрадоклӧн 16 пунктын” кывъяс вежны “тайӧ Пӧрадоклӧн 16 – 161 пунктъясын” кывъясӧн.
2. “Гортын социальнӧя могмӧдӧмӧн социальнӧй услугаяс сетысь абу коммерческӧй организацияяслы, кодъяс оз лоны канму учреждениеясӧн, Коми Республикаса республиканскӧй сьӧмкуд сьӧм тшӧт весьтӧ субсидияяс сетан пӧрадок вынсьӧдӧм йылысь” Коми Республикаса Веськӧдлан котырлӧн 2017 во сора тӧлысь 13 лунся 376 №-а шуӧмын:
Гортын социальнӧя могмӧдӧмӧн социальнӧй услугаяс сетысь абу коммерческӧй организацияяслы, кодъяс оз лоны канму учреждениеясӧн, Коми Республикаса республиканскӧй сьӧмкуд сьӧм тшӧт весьтӧ субсидияяс сетан пӧрадокын, мый вынсьӧдӧма шуӧмӧн (содтӧд):
а) 7 пунктса 2 пунктув гижны тадзи:
“2) колӧ, медым организациялӧн эз вӧв Коми Республикаса республиканскӧй сьӧмкудйӧ субсидияяс, сьӧмкуд инвестицияяс, сы лыдын кутшӧмъясӧс сетісны мукӧд инӧда акт серти, бергӧдӧм серти нюжӧдӧм уджйӧзыс да Коми Республика водзын сьӧм кӧсйысьӧмъяс серти мукӧд нюжӧдӧм (ладмӧдтӧм) уджйӧзыс (Коми Республикаса Веськӧдлан котырӧн урчитӧм случайяс кындзи);”;
б) 10 пунктса коймӧд абзац гижны тадзи:
“справка сы йылысь, мый вот мынтысь (ӧктас мынтысь, страхӧвӧй взносъяс мынтысь, вот агент), збыльмӧдіс вот, ӧктас, страхӧвӧй взносъяс, пеняяс, штрапъяс, прӧчентъяс мынтӧм серти кывкутана могсӧ.”.
3. “Абу коммерческӧй организацияяслы, кодъяс оз лоны казённӧй учреждениеясӧн, кодъяс сетӧны гортын социальнӧя могмӧдӧмӧн социальнӧй услугаяс, Коми Республикаса республиканскӧй сьӧмкуд сьӧм тшӧт весьтӧ субсидияясӧн грантъяс сетан пӧрадок вынсьӧдӧм йылысь” Коми Республикаса Веськӧдлан котырлӧн 2018 во йирым тӧлысь 19 лунся 451 №-а шуӧмын:
Абу коммерческӧй организацияяслы, кодъяс оз лоны казённӧй учреждениеясӧн, кодъяс сетӧны гортын социальнӧя могмӧдӧмӧн социальнӧй услугаяс, Коми Республикаса республиканскӧй сьӧмкуд сьӧм тшӧт весьтӧ субсидияясӧн грантъяс сетан пӧрадокын, мый вынсьӧдӧма шуӧмӧн (содтӧд):
а) 6 пунктса 4 пунктув гижны тадзи:
“4) абу Коми Республикаса республиканскӧй сьӧмкудйӧ субсидияяс, сьӧмкуд инвестицияяс, сы лыдын кутшӧмъясӧс сетісны мукӧд инӧда акт серти, бергӧдӧм серти нюжӧдӧм уджйӧзыс да Коми Республика водзын сьӧм кӧсйысьӧмъяс серти мукӧд нюжӧдӧм (ладмӧдтӧм) уджйӧзыс (Коми Республикаса Веськӧдлан котырӧн урчитӧм случайяс кындзи);”;
б) 10 пунктса 2 пунктув гижны тадзи:
“2) справка сы йылысь, мый вот мынтысь (ӧктас мынтысь, страхӧвӧй взносъяс мынтысь, вот агент), збыльмӧдіс вот, ӧктас, страхӧвӧй взносъяс, пеняяс, штрапъяс, прӧчентъяс мынтӧм серти кывкутана могсӧ.”.
4. “Юридическӧй кывкутысьяслы (канму (муниципальнӧй) учреждениеяс кындзи), асшӧр уджалысьяслы, кодъяс уджалӧны Коми Республикаын социальнӧя могмӧдан юкӧнын, Коми Республикаса республиканскӧй сьӧмкуд сьӧм тшӧт весьтӧ субсидияясӧн грантъяс сетӧм йылысь” Коми Республикаса Веськӧдлан котырлӧн 2015 во сора тӧлысь 2 лунся 295 №-а шуӧмын:
1) Юридическӧй кывкутысьяслы (канму (муниципальнӧй) учреждениеяс кындзи), асшӧр уджалысьяслы, кодъяс уджалӧны Коми Республикаын социальнӧя могмӧдан юкӧнын, Коми Республикаса республиканскӧй сьӧмкуд сьӧм тшӧт весьтӧ субсидияясӧн грантъяс сетӧм вылӧ конкурс нуӧдан пӧрадок йылысь положениеын, мый вынсьӧдӧма шуӧмӧн (1 №-а содтӧд):
а) 7 пунктӧ содтыны татшӧм сюрӧса 21 пунктув:
“21) Коми Республикаса республиканскӧй сьӧмкудйӧ субсидияяс, сьӧмкуд инвестицияяс, сы лыдын кутшӧмъясӧс сетісны мукӧд инӧда акт серти, бергӧдӧм серти нюжӧдӧм уджйӧзыс да Коми Республика водзын сьӧм кӧсйысьӧмъяс серти мукӧд нюжӧдӧм (ладмӧдтӧм) уджйӧзыс абу (Коми Республикаса Веськӧдлан котырӧн урчитӧм случайяс кындзи);”;
б) 8 пунктса 4 пунктув гижны тадзи:
“4) справка сы йылысь, мый вот мынтысь (ӧктас мынтысь, страхӧвӧй взносъяс мынтысь, вот агент), збыльмӧдіс вот, ӧктас, страхӧвӧй взносъяс, пеняяс, штрапъяс, прӧчентъяс мынтӧм серти кывкутана могсӧ, кутшӧмӧс лӧсьӧдӧма заявка сетан лунӧдз тӧлысьысь абу водзджык, грант шедӧдысь кӧ сетӧ сійӧс ачыс;”;
2) Юридическӧй кывкутысьяслы (канму (муниципальнӧй) учреждениеяс кындзи), асшӧр уджалысьяслы, кодъяс уджалӧны Коми Республикаын социальнӧя могмӧдан юкӧнын, Коми Республикаса республиканскӧй сьӧмкуд сьӧм тшӧт весьтӧ субсидияясӧн грантъяс сетан пӧрадокын, мый вынсьӧдӧма шуӧмӧн (2 №-а содтӧд):
4 пункт гижны тадзи:
“4. Министерство вынсьӧдӧ артмӧдчӧмлысь формасӧ Коми Республикаса сьӧм овмӧс министерствоӧн вынсьӧдӧм типовӧй форма серти да Министерствоӧн сійӧс вынсьӧдан лунсянь 5 уджалан лун чӧжӧн йӧзӧдӧ “Ӧтуввез” юӧртан да телекоммуникация везйын Министерстволӧн официальнӧй сайтын.”. 
